
8 СОДТӦД
Социальнӧя медалӧм йылысь сёрнитчӧмъяс серти бать-мамтӧм челядьӧс да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдысь йӧзӧс муниципальнӧй оланін фондысь олан жыръясӧн могмӧдӧм кузя ёрдлысь помшуӧмъяс збыльмӧдӧм вылӧ мукӧд сьӧмкудкостса трансферт сетан да юклан 
ПРАВИЛӦЯС
1. Тайӧ Правилӧясыс урчитӧны муниципальнӧй районъясса (кар кытшъясса) (водзӧ — муниципальнӧй юкӧнъяс) сьӧмкудъяслы социальнӧя медалӧм йылысь сёрнитчӧмъяс серти бать-мамтӧм челядьӧс да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдысь йӧзӧс муниципальнӧй оланін фондысь олан жыръясӧн могмӧдӧм кузя ёрдлысь помшуӧмъяс збыльмӧдӧм вылӧ мукӧд сьӧмкудкостса трансферт (водзӧ —  мукӧд сьӧмкудкостса трансферт) сетан да юклан пӧрадок.
2. Коми Республикаса республиканскӧй сьӧмкудйысь муниципальнӧй районъясса (кар кытшъясса) сьӧмкудъяслы мукӧд сьӧмкудкостса трансферт сетӧ Коми Республикаса йӧзлы отсӧг сетан агентство (водзӧ – Агентство) мукӧд сьӧмкудкостса трансферт сетӧм йылысь артмӧдчӧмъяс подув вылын, кутшӧмъясӧс кырымалӧма Агентство да муниципальнӧй районъяслӧн (кар кытшъяслӧн) меставывса асвеськӧдлан органъяс костын (водзӧ лӧсялӧмӧн – Артмӧдчӧмъяс, меставывса асвеськӧдлан органъяс) сьӧмкуд ассигнованиеяс мында, сьӧмкуд обязательствояс лимит да кассӧвӧй план мында, кутшӧмъясӧс урчитӧма Агентстволы колана сьӧма во вылӧ Коми Республикаса республиканскӧй сьӧмкудлӧн своднӧй сьӧмкуд росписьӧн.

3. Артмӧдчӧм форма вынсьӧдӧ Агентство да йӧзӧдӧ “Ӧтуввез” юӧртан да телекоммуникационнӧй везйын Агентстволӧн официальнӧй сайтын сійӧс вынсьӧдан лунсянь 3 уджалан лунӧн. 

4. Меставывса асвеськӧдлан органъяс могмӧдӧны Артмӧдчӧмӧн индӧм мукӧд сьӧмкуд трансферт бура видзӧмын бӧртаслысь петкӧдлас шедӧдӧм: 

бать-мамтӧм челядь лыд, кодъяслӧн эм ёрдлӧн помшуӧмъяс да найӧс могмӧдӧма социальнӧя медалӧм йылысь сёрнитчӧмъяс серти муниципальнӧй оланін фондысь олан жыръясӧн.

5. Меставывса асвеськӧдлан органъясӧн мукӧд сьӧмкуд трансферт видзӧм йылысь да мукӧд сьӧмкуд трансферт бура видзӧмын мога петкӧдласъяс шедӧдӧм йылысь отчётносьт сетан кад да пӧрадок  индӧны  Артмӧдчӧмӧн.

6. Мукӧд сьӧмкуд трансферт вуджӧдӧны Артмӧдчӧмъясӧн урчитӧм подув вылын да кадӧ.

7. Мукӧд сьӧмкуд трансферт, кутшӧмъясӧс сетӧны меставывса сьӧмкудъяслы Коми Республикаса республиканскӧй сьӧмкуд сьӧм тшӧт весьтӧ, юклӧны муниципальнӧй юкӧнъяс костын татшӧм формула серти:

Мбi = ОКРУГЛ (Vмбт / Sum (Стi х Чi) х Чi)* х Cтi,

кӧні:

* 0,5 этшаджык лыдпас гӧгрӧстӧны 1-ӧдз;

Мбi - мукӧд сьӧмкуд трансфертлӧн ыджда, кутшӧмъясӧс сетӧны i-ӧй муниципальнӧй районса (кар кытшса) сьӧмкудлы;

Cтi – олан жырлӧн, кутшӧмӧс благоустроитӧма i-ӧй муниципальнӧй юкӧнын лӧсялана олан пунктлӧн условиеяс серти, дон, мый арталӧма олан жырйын ӧтувъя площадьса ӧти квадратнӧй метрлӧн мунысь сьӧма во водзвывса волӧн IV кварталын артмӧм шӧркодь рыночнӧй донысь,  кутшӧмӧс вынсьӧдӧ Агентство Коми Республикаса архитектура, стрӧитчӧм да коммунальнӧй овмӧс министерствокӧд да Коми Республикаса сьӧм овмӧс министерствокӧд сёрнитчӧмӧн*, да олан жырлӧн ӧтувъя площадьысь – 33 кв. метр;

Чi - бать-мамтӧм челядь лыд, кодъяслӧн эм ёрдлӧн помшуӧмъяс, кутшӧмъяс быть тшӧктӧны меставывса асвеськӧдлан органъясӧс могмӧдны найӧс социальнӧя медалӧм йылысь сёрнитчӧмъяс серти муниципальнӧй оланін фондысь олан жыръясӧн i-ӧй муниципальнӧй районын (кар кытшын), мунысь сьӧма во заводитчӧм вылӧ;
 Vмбт - мукӧд сьӧмкуд трансфертлӧн, кутшӧмъясӧс урчитӧма Коми Республикаса республиканскӧй сьӧмкудйын лӧсялана сьӧма во вылӧ да планӧвӧй кадколаст вылӧ, ӧтувъя ыджда.

8. Мукӧд сьӧмкуд трансфертлӧн тайӧ Правилӧясса 7 пункт серти юклытӧм коляссӧ, кутшӧмъясӧс урчитӧма Коми Республикаса республиканскӧй сьӧмкудйын лӧсялана сьӧма во вылӧ ыдждаын, кутшӧм лоӧ тырмымӧн ёрдлысь помшуӧм збыльмӧдӧм вылӧ, юклӧны i-ӧй муниципальнӧй юкӧнлы, кутшӧмын ёрдлӧн помшуӧм лыдыс лоӧ медуна.

9. Муниципальнӧй юкӧнъяс костын мукӧд сьӧмкуд трансферт юклӧм индӧны Коми Республикаса Веськӧдлан котырлӧн нормативнӧй инӧда актӧн.

10. Мукӧд сьӧмкуд трансферт сьӧм лоӧ торъя могаӧн да сійӧс оз позь мӧдӧдны мукӧд мог вылӧ.

Мукӧд сьӧмкуд трансферт сьӧм абу торъя мог вылӧ видзӧм кыскӧ Россия Федерацияса оланпастэчас серти кывкутана мераяс примитӧмӧ.

11. Быд квартал, отчётнӧй квартал бӧрын мунысь тӧлысьлӧн 15-ӧд лунысь оз сёрджык Агентство сетӧ Коми Республикаса сьӧм овмӧс министерствоӧ муниципальнӧй юкӧнъяс серти мукӧд сьӧмкуд трансферт сьӧм видзӧм йылысь отчётносьт Агентствоӧн вынсьӧдӧм да Коми Республикаса сьӧм овмӧс министерствоӧн сӧгласуйтӧм формаын.

12. Коми Республикаын муниципальнӧй юкӧнъяслысь сьӧмкудъяс, кутшӧмъяслӧн сьӧмӧн могмӧдан источникӧн лоӧ мукӧд сьӧмкуд трансферт, сьӧм видзӧм бӧрся видзӧдӧны Агентство да Коми Республикаса сьӧм овмӧс министерство. 

*  муниципальнӧй юкӧнъяс серти олан жырйын ӧтувъя площадьса ӧти квадратнӧй метрлысь шӧркодь рыночнӧй дон ыдждасӧ вынсьӧдӧ Коми Республикаса йӧзлы отсӧг сетан агентство.”.

